
GOUVÈNÈ HOCHUL PIBLIYE PWOKLAMASYON POU SELEBRE MWA ERITAJ 
AMERIKEN DORIJIN AZYATIK AK MOUN ZILE PASIFIK YO  

  
Nouvo ekspozisyon Mwa Eritaj Ameriken Dorijin Azyatik ak moun Zile Pasifik yo 

ekzpoze nan Kapitòl Eta New York la  
  

Aprann plis sou ekspozisyon an isit la  
  

Li pwoklamasyon an isit la  
  
  

Gouvènè Kathy Hochul te pibliye jodi a yon pwoklamasyon pou selebre me 2023 kòm 
Mwa Eritaj Ameriken Dorijin Azyatik ak Moun Zile Pasifik yo (Asian American and 
Pacific Islander (AAPI) Heritage Month). Gouvènè a te anonse tou ouvèti New York 
Stories: Voices from Asian American Pacific Islander Communities (Vwa Ameriken 
dorijin Azyatik ak Moun Zile Pasifik yo), ki se yon nouvo ekspozisyon ki selebre vwa 
jenerasyonèl kominote Ameriken dorijin Azyatik ak Moun Zile Pasifik ki fè Eta New York 
tounen lakay yo. Ekspozisyon an sitiye nan Sal Resepsyon Gouvènè a (Governor's 
Reception Room) nan dezyèm etaj la nan Kapitòl Eta New York la, e l ap kontinye 
pandan tout selebrasyon mwa Patrimwan AAPI a an me.  
  
"Eta New York fyè pou li patisipe nan selebrasyon nasyonal Mwa Eritaj Ameriken Dorijin 
Azyatik ak Moun Zile Pasifik la", Gouvènè Hochul te deklare. "New York te sèvi depi 
lontan kòm yon flanbo lespwa pou imigran yo ak kominote majinalize yo k ap chèche 
yon refij ki an sekirite ak yon tè ki gen nouvo opòtinite. Kominote AAPI nou yo fè nou pi 
fò, pi rezistan ak pi inovan epi mwen espere mwa sa a pote anpil lajwa pandan anpil 
moun atravè eta a ap selebre eritaj rich pa yo."  
  
Komisè Biwo Sèvis Jeneral (Office of General Services, OGS) la, Jeanette M. Moy, 
te deklare, "Gouvènè Hochul te idantifye divèsite popilasyon Eta New York la kòm sous 
fòs li epi li fè sipò kominote AAPI nou yo yon priyorite nan administrasyon li an. OGS fyè 
dèske li te kreye yon ekspozisyon Mwa Eritaj AAPI inik ak enfòmatif nan Kapitòl la ki 
selebre kontribisyon kiltirèl ak istorik kominote a nan Eta nou an. Nou vle remèsye tout 
moun ki te kontribiye nan pwodiksyon ekspozisyon enteresan sa a."  
  
Ekspozisyon Mwa Eritaj Ameriken Dorijin Azyatik & Moun Zile Pasifik la  

Popilasyon AAPI New York la grandi pou vin tounen dezyèm pi gwo popilasyon nan 
nenpòt eta nan nasyon an. Atravè imaj ak mo, Ekspozisyon The New York Stories: Vwa 
Ameriken dorijin Azyatik ak Moun Zile Pasifik yo elve vwa kominote AAPI a ak 
deskripsyon rezistans, sakrifis, ak ranfòsman kominote ki kontribye nan "New York 
Story" jeneral la.  
  
Espozisyon an panche sou enfliyans ke jenerasyon Kominote AAPI Nouyòk la te 
genyen nan transfòme vil yo an sant ekonomik ak miltikiltirèl trè aktif, elaji orizon 
Nouyòkè yo nan entwodui yo nan nouvo kilti ak tradisyon, epi bay yon anviwònman 
akeyan pou refijye yo ak fanmi yo ki espere kòmanse yon nouvo lavi nan Empire State 
la.  
  
Sitasyon ki parèt nan ekspozisyon an se echantiyon seleksyon deklarasyon ak istwa ki 
pi long yo, e yoi ka li oswa tande konplètman isit la.  

